GUTUNA.
Idatzizko mezuak, beste toki batean daudenei zuzenduak. Idatzizko elkarrizketa antzekoa da baina denboran luzatua.

Hemen, lagunarteko gutuna landuko dugu. (partaideen artean konfiantza dago eta tonua ez formala da).
Estruktura: Helbidea, data( tokia eta urtea-hilabetea-eguna) , agurra ( Kaixo, Aupa, Adiskidea, Zer moduz?,…), gorputza (kontatu nahi ditugun gora-beherak agertzen dira hemen) ,azken agurra (Agur, Ondo pasa, Hurrengo arte, Ondo ibili, Adio,…), izenpena eta oharra (ahaztu egin zaigun zerbait gehitzeko).

Hitz mota.

Elkarrizketan erabiltzen diren hitzak  (familia artekoak, lagun artekoak …) Lexikoa askotan errepikatzen da.

Aditz denbora.

Orainaldia da maizena ematen dena, elkarrizketan bezala berehalako gauzak kontatzen baitira. Hala ere, narrazioak erabiltzen diren heinean, lehenaldiko eta geroko aditzak erabiltzen dira ere.

Esaldiak

Kolokialak dira, gehien bat. Askotan ez da esaldiaren ordena errespetatzen hitz egiten den moduan idazten baita. Ordena psikologikoa  ematen da , markatu nahi dena galdegaia bihurtzen da. Kontaketa moduko  esaldiak ekoizten dira: amaitu gabeak, oso formalak ez direnak, etendura-puntuekin amaitzen direnak. Esaldien arteko lotura justaposizioa da  gehienetan .  Mendeko esaldiak gutxiagotan agertzen dira. Konektore logikoak ez dira oso ohikoak, elkarrizketakoak, berriz,  maizago agertzen dira. 

Konektoreak

GEHITZEKO:                                            KONPARATZEKO: 

Gainera                                                         Era berean

Baita ere                                                       Berdintsu

Berriro                                                           Modu berean

Azkenik

KONTRAKOA:                                          BESTE BATZUK:
Hala ere                                                        Beno

Bestalde                                                       Jakina

Baina                                                           Ulertzen duzu?

Hala eta guztiz ere                                       Baldin ba

Edozein kasutan

Dena den

Nolanahi ere

Edozein modutan

Errekurtso literarioak

Atsotitzak, esaldi eginak, ironiak, konparaketak,  metaforak, hiperboleak,  pleonasmoak, perifrasiak.
OHARRA





IZENPENA





AZKEN AGURRA





GORPUTZA





























Oharra: Gure irakasleak Maite du izena.





Uxue.





Ondo ibili.





       Lehenengo aldia da gutuna idazten dudala. Irakasleak esan digu lagunak egin ahal ditugula gutunak idazten. 


        Iruñean bizi naiz, Zabalgune auzoan. Ikastola etxetik hurbil dago. Baina eguraldi txarra egiten duenean autobusa hartzen dut (villavesa deitzen diogu hemen).


        Anai txikiagoa badut. Nahiko astuna da, hala ere, ongi konpontzen gara.


        Katutxo bat daukat, Mixin izenekoa. Jolastea asko gustatzen zaio. 


       Arratsaldetan eskubaloian jolasten dut. Ez gara oso onak baina gustura ibiltzen naiz.


       Beno, zure gutuna jasotzeko desioan nago. Idatzi azkar.

